
Goiko ilara: Ignacio Telleria, Pabio Sanz, Castro Ormazabal, Juanito Leunda eta Joxe Urteaga.

Bigarren ilara: Jose Mari Urzelai, Felix Albisua, Isidro Urzelai, Etxaniz, Etxaniz, Oscar Arrese, Luis Kerejeta eta Urbano Iturbe.
Hirugarren ilara: Maritxu Irure, Lucita Goenaga, Pilar Azurmendi, Azurmendi, Magdalena Albisua, Pepita Lazkano eta Pepita
Etxeberria.

Beheko ilaran: Azurmendi, Setien, Jose Mari Agirrebefia, Setien, Setien eta Valentin Agirrebefa.

Aldizkari honek Eusko Jaurlaritzako Kultura Saila eta Hizkuntza Politikarako Sailordetzak, Gipuzkoako Foru Aldundiko Kultura eta
Euskara Departamenduak, Urretxuko udalak eta Zumarragako udalak emandako diru laguntza jaso du

Argitaratzailea: Zintzo Mintzo Euskaltzaleen Elkartea, Labeaga kalea 12, 20700 Urretxu. Tel: 943 03 64 74/ 605 71 87 73
Koordinatzailea: Asier Zaldua Erredakzio kontseilua: Unai Alzelai, Alex Areizaga, Aintzane Arizmendiarrieta, Jon Balenziaga, Gorka Erostarbe,
Maider Hernando, Jonmikel Insausti, Itziar Ormaetxea, Jon Ormazabal, Amaia Pildain, lgor Susaeta, Marian Toledo, Asier Zaldua.
Diseinua: Sebas lturrioz. Informatikaria: Jonmikel Insausti. Inprimategia: GOl DESIGN - Zumarraga
Lege Gordailua: SS-742/96 ISSN: 1136-7318 Tirada: 2.000 ale. Edizio digitala: http://AMmw.geocities.com/Athens/Delphi/2202
Otamotz aldizkariak ez du bere gain hartzen aldizkarian adierazitako esanen eta iritzien erantzunkizunik.

M endigunearen

Azaroaren lltik 1l4ra bitartean San Martin
jaiak ospatuko dira Agifian.

Egun handiarekin, San Martin egu-
narekin, hasiko dira aurtengo jaiak.
Goizeko lletan jaiei hasiera emango zaie
suziri eta kanpaiekin. Ondoren, 11:30etan,
Agifiako mendigunearen maketaren inaugu-
razio ekitaldia izango da. 12:00etan meza
izango da eta, ondoren. auzoko jubilatuen-
tzat bazkaria Oleta elkartean. Bukatzeko,
20:30etan, San Martin afaria izango da
“Lutxurdio™ trikitilariak alaituta.

Azaroaren 13an, larunbata, afari
herrikoia izango da. Ondoren, 23:00etan,
"Bidusound"-ek Agifian biltzen direnak
dantzan jarriko ditu. Goizeko ordu txikietan
baratxuri zopa izango da.

Biharamuneko lehen ekitaldia
I1:00etako herri meza izango da. Ondoren,
Sebastian Lizaso eta Amets Arzallus bertso-
larien saioa, Arrospide eta Elorriagaren
arteko aizkora lehia, ahari jokoak eta ber-
tsolari eta trikitilariek alaituriko bazkaria
izango dira. Bukatzeko, 18:00etan, bertso-
lariek azken saioa eskainiko dute.

Aurtengo jaietako ekitaldi berezie-
na Agifiako mendigunearen maketaren

zure aukera musika eta liburutan

m aketa Agifian

Patxi Plazaola eta Anton Arbulu makel

inaugurazioa izango da. Bittor Larraza eta
Bittor Hernandezek egindako maketa hau
"Aizkolari" eskulturaren ondoan jarriko da.
Maketak Samifio eta lzazpi inguruko bide-
ak, gainak eta parajeen toponimoak azaldu-
ko ditu. Zumarragako Udalak Antion ere
antzeko maketa jartzeko asmoa du.

www.megadenda.com

ramos

Bergara. 6
20005 Donostia
Tel: 943 42 63 50

bilintx

Eraldatzen

ekitaldi
ugari antolatu ditu azaro eta aben-

Eraldatzen elkarteak
durako.

Lehen ekitaldia datorren
larunbateko "Emakumeen eta
gizonen berdintasunaren aldeko
eskualdeko II. forua™ izango da.
Azaroaren 25ean, "Emakumeen
kontrako indarkeriaren aurkako
eguna"™ dela eta, Eraldatzeneko
emakumeak kalera irtengo dira.
Biharamunean, azaroaren 26an,
genero indarkeriaren aurkako
konzentrazioa izango da,
19:00etan, Areizaga-Kalebarren
enparantzan. Egun berean
"Antigua vida mi'a" filma ikusgai
izango da, 22:00etan. Urretxuko
kultur etxean.

Abenduan,
zehaztu gabeko egun eta tokian,

oraindik

"Nueva ley de parejas de hecho"
hitzaldia izango da. Bukatzeko,
aipatu Urola Telebistan "Mundo
mujer" izenburua duen zikloa
ikusgai izango dela hilabete haue-
tan.

Fermin Calbeton. 21
20003 Donostia

Tel.: 943 42 00 80

(Jai egunetan zabalik)

Paseo Colon. 8
20302 Irun
Tel 943 63 17 26

Arostegieta z/g
20400 Tolosa
Tel.: 943 67 35 33

Ibargarai, 12
20570 Bergara
Tel: 943 76 40 50


http://www.megadenda.com

Ostadarren XXIl. Mendi A stea

Ostadar Mendi Taldeko
lagunek XXI. Mendi
Asteko egitaraua ia erabat
zehaztuta dute jada. Xabier
Ormazabalen zorigaitzak
jotako aurtengo ekitaldia
azaroaren 2lean hasi eta
28an bukatuko da.

Hasteko, azaroa-
ren 2lean, herriko neska-
mutikoek "Anjel Etxeberria
Memoriala™ XVII Haur ibi-
laldian parte hartzeko auke-
ra izango dute. 22tik 26ra
bitartean, 20:00etan, diapo-
sitiba emanaldiak izango dira. Emanaldi
guztiak zehaztuta daude, astelehenean
Urretxuko Kultur Etxean izango dena izan
ezik.

Asteartean Juan Mari
Gabilondok "Euskal Herriko mendiak"
emanaldia eskainiko du Kultur Etxean,
asteazkenean Juanito Oiarzabalek 'La
barrera de los 20 ochomiles™ eskainiko du
Zelai-Ariztin, ostegunean Pou anaiek
"Urtebete zuri-beltzean™ Zelai-Ariztin eta

Buzkantza

ostiralean Ostadarren I. Mendiko diaposi-
tiben lehiaketara aurkeztutako lanak eskai-
niko dira Zelai-Ariztin. Ondoren, sari
banaketa egingo da.

Larunbatean, 19:00etan,
Bazkideen Batzar Nagusia izango da
Ostadarren egoitzan. Bukatzeko, igandean
herriko mendizaleak Bizkaira joango dira
Urregarai eta Bedartzandi mendiak igotze-
ra. Ondoren, denboraldi amaierako bazka-
ria izango dute.

Lehiaketa

datorren igandean izango da

Datorren igandean, azaroaren 7an,
Zumarragako XXI1. Buzkantza
Lehiaketa, ""Jose Maria Busca lIsusiren
omenezko XlIX.a" izango da Euskadi
enparantzan.

10:30etatik 11:00ak arte
lehiaketako, erakusketako eta salmen-
tako partaideen aurkezpena izango da.
12:00etan epaimahaiak buzkantzak
probatzeari ekingo dio eta 12:30etan
"Kinttela”-k hezitako zaldi-behorren
erakustaldia eskainiko du. Ordubete
beranduago, 13:30etan, sari banaketa-
ri ekingo zaio. Aipatutako hauez guz-
tiez gain, eskulanen erakusketa, ume-
entzako tailerrak eta buzkantza sal-
menta izango dira goiz osoan zehar.

EDURNE

GIZONEZKOEN
JANTZIDENDA ESKUZ
ALDATU NAHI DA

« 943 72 14 17

rgintza

Edergintza tratamenduak
Depilazioak
Solarium

Labeaga, 2 URRETXU « 7225 13

ALTZARIAK

MERKA-UROLA
Mugitegi, 17 Tel. eta faxa 943 72 58 28
URRETXU

centro optico

c®mPATrratibei

Ikusmenaren neurketa - Begietako
tentsioaren neurketa - Graduatutako
eta eguzkitarako betaurrrekoak -
Lentilak - Termometroak eta
barometroak

Soraluze, ].OZUMARRAGA

©9A372

GUREK
AMiurgmtza-----------------
Bainurako altzariak
Gas instalazioak
Berogailuak
Bainuak...



IRITZIZ IRITZI

Gotzon Aranburu

Ehun zenbaki... dohainik?

Ehun zenbaki. Ehun zenbaki euskara ulergarrian,
herriko gorabeherez informatuz, argazkiz hornituta,
alde bateko eta besteko ahotsei toki eginez, lan talde
jatorra osatuz, kazetari eskola bihurtuta, etxeko
buzoian jasota... eta dohainik. Otamotzek ehun zenba-
ki kaleratu ditu eta zoriontzeko arrazoia bada ota hain
luzatuta ikustea, baina hausnarketa batzuk plazaratze-
ko ere ez da garai txarra.

Lehengoko batean "Hitza"ri buruzko iritzia
eskatu zidaten Otamotzekoek. Jakina, oso berri ona
dela esan nuen, baina egunkariak ez lukeela dohainik
izan behar gehitu nuen. "Otamotz" ere ez litzatekeela
dohainik izan behar uste dut, eta aukera hau aprobe-
txatuko dut esandakoa azaltzeko. Funtsean, jarrera
hau izateko arrazoia oso sinplea da. Gauza guztiek
dute kostu bat eta ordaindu egiten ditugu, eztabaidarik
gabe, eskuratu nahi baditugu. Euskarazko produktue-
kin zergatik ez da, ba, berdin izango? Zuk, irakurle,
ohiko egunkaria erosten duzunean ordaindu egiten
duzu, berripapera euskaraz edo espainolez idatzita
dagoela. Zinemara joaten bazara, berdin. Liburuekin,
beste horrenbeste. Zer gertatu da azkeneko urte
hauetan? Internetekin eta hainbat aldizkarekin dohain-
tasunera ohitu garela. Zu sartzen zara sarean eta "El
Mundo" dohainik irakurriko duzu, baita "Gara" ere,
konexioa besterik ordaindu gabe. Eskualdeko gida eta
udal-aldizkaria ere buzoitik hartu besterik ez duzu.
Publizitatea dela, dirulaguntza publikoak direla, miraria
gertatu egiten da: kostua duen gauza bat dohainik da
zuretzat. Gaizki ohitzen ari gara.

Nik ez dut zalantzarik, nire ustez ere euskaraz-
ko prentsak eta produkzio kulturalak subentzioak
behar ditu. Are gehiago, badakit ezinbestekoak zaiz-
kiola, eta Administrazioak horretarako dirua bideratu
behar duela diot, askoz ere gutxiago merezi dutenei
bideratzen dien bezalaxe. Publizitaterik gabe ere izan

M u tu a G

Jose Luis

Areizaga, 3

URRETXWU tel:

da bizi gaur argitalpen elitisteena ere. Garbi gera dadi-
la hau.

Baina udalek eta gobernuek dirua jartzen
badute, dendariek iragarkiak ipintzen (eta ordaintzen)
badituzte, kazetariek, komertzialek eta banatzaileek
lana egiten badute, zergatik jaso behar dut nik guztiz
dohainik "Otamotz" edo "Hitza"? Ez da ba izango eus-
karaz delako? Ez al gaude prest ehungarren zenbaki-
ra iritsi den aldizkari honen truke kafe bat kostatzen
zaiguna ordaintzeko? Eta urteko hirurehun "Hitza"k
Errealaren partida bateko sarrera merkeena erosteko
gastatzen duguna ordaintzeko? Bada, orduan, irakur-
leok, ez dugu merezi argitalpen hauek buzoian aurki-
tzea.

Bai, badakit euskara etxeetan sartzea dela hel-
buru nagusia, gauzak ahalik eta errezen jarrita ere
lanak daudela... baina erabateko doantasuna ez zait
egokia iruditzen. Gizarte honetako beste arlo askotan
ere errazkeriarako joera nabaria da: eman diezadatela
dena eginda, nik eskua luzatu eta hartu beste lanik
izan ez dezadan. Bankuaren kreditua bai, hori ordain-
duko dugu ixil-ixilik hilero, baita autopistako bidesaria
ere, eta zer esanik ez Canal Pluseko abonoa edo
burutik behera kaka egiten digun diariovascoa ere,
baina gure umeei dantzan erakusten ari direnei
ordaindu? Eta frontoian pilotan erakusten dietenei?
Eta euskarazko produktuak eskaintzen dizkigutenei?
Ez, ez, horiek denak gizajo konpletoak dira nonbait
eta nahikoa ohore egiten diegu ematen digutena har-
tzearekin.

Beno, nik esan dut gogoan nuena, zakar an-
tzean bada ere. Ea berrehungarren zenbakira iritsita-
koan gozoago hitz egiten dugun, bidean Garzonek
ixten ez badu behintzat; dagoeneko konturatuta egon-
go da "Otamotz" ere, bere neurrian, eraikuntza nazio-
nalari laguntzen ari zaiola!

Balenziaga

943 722599



Otamotzek 100.

alea kaleratu du eta

Kaixok 25. urteurrena ospatuko du.

Nola

bi aldizkarien

Gaizka Lete
Biak gustura irakurtzen ditut, batez ere
Otamotz euskara hutsean baita. Eduki
aldetik ere Otamotz gehiago atsegin
dut, gai gehiago jorratzen baitira.

Juanjo Sagastibeltza
Udalerri batean halako bi aldizkari
egotea gure kultura bizirik den seinale
da. Kaixon herritarren partehartze
zuzena faltan botatzen dut. Otamotz,
alde horretatik osatuagoa dela uste
dut. Dena den, bien lana garrantzitsua
da. Otamotzen bilakaera ikusi dut,
bilakaera izan baitu, baina Kaixon ez
dut halakorik ikusi. Kaixon ere alderdi
politikoen iritzia ikusi nahi nuke.

Santa Barbara bidea - «

Ikusten

duzu

lana?

Esteban Larrafiaga

Lan handia egiten dute. Herri hauetan
euskararen presentzia handirik ez da
kalean eta euskarazko aldizkariak
buzoian jasotzea lan egiten dela
ikusteko eta lan horretan jarraitzeko
eztena da. Ez dut inoiz pentsatu zer
aldatu daitekeen, baina Otamotzen
behintzat ateak zabalik daude zer edo
zer aldatu edo hobetu nahi
duenarentzat.

Amaia Juanena

Ez nuen urteurrenen berri. Otamotz
etxean jasotzen dut, baina Kaixo ez
Zumarragakoa bainaiz. Hala ere, biak
gustura irakurtzen ditut. Ez dut ezer
aldatzeko beharrik ikusten.

943 72 22 77 - URRETXU

Suttvyuu. Ht £

Muntaia eta instalakuntza elektrikoak
Enpresa mantenua
Argiteria publikoa

Denda: Ipefiarrieta 4, ® 943 72 09 50

Taiierra: Mugitegi, ® 943 72 42 66
Mugikorra: 656 703 392

20700 URRETXU

JATETXEA

Piedad kalea, 14 » 943 7208 19
ZUMARRAGA

Belardenda, dieta eta errejimen elikadura
Mediku-homeopata kontsulta
Labeaga, 30 - Urretxu - ® 943 72 27 80

Ezkontza erreportajeak
Argazki estudio eta artxiboa
Prozesu digitalak
Bideo profesionala
Argazkigintza materiala

Legazpi, 5- ® 72 11 55 - Zumarraga

BIONA

AROZTEGIA

Altzariak neurrira

® eta faxa: 72 02 55
Erratzu, z/g URRETXU



Otamotz: 10 urte, 100 a

1994: Aldizkari taldeko lehen bileretako bat.

Dagoeneko konturatuko
Otamotz
aldizkariaren 100. alea duzue

zinetenez,

eskuartean. 10 urte pasa dira
jada Zintzo-Mintzoko jendeak,
hilabete luzeetan gogor lan
egin ostean, euskarazko herri
aldizkaria abian jarri zuenetik.
Ordutik, hilero-hilero herriko
albisteen, elkarteek egiten
duten lanaren, nazio mailan
zeresana eman duten
herritarren... berri jaso duzue
eta gai bakoitzaren inguruan
iritzi guztiak ematen saiatu
gara. Urretxu-Zumarragako
herri aldizkaria txikia da
oraindik, baina etengabe
hazten ari da eta ez dio

hazteari utziko, gainera.

Otcimotz aldizkariaren
Mintzo Euskaltzale Elkartearen sorrerari

sorrera Zintzo-

lotua dago, euskaltzale elkartea izan bai-
tzen aldizkaria abian jarri zuena. Zintzo-
Mintzo 1992an sortu zen, beste herri ba-
tzuetako

esperientzian oinarrituz:

Arrasateko AED, Bergarako Jardun...

Euskaltzale elkartearen sorreran

parte hartu zuen Sebas lturriozek azaldu
digunez, "berreuskalduntze prozesua admi-
nistrazioaren esku uztearekin ez zen nahi-
koa, Udalek

mailan".

laguntza behar zuten herri
Hori dela eta, herritar talde bat
euskararen aldeko estrategia bat gauzatze-
ko asmoz elkartu zen, beti ere administra-
"Ordurako
Bergarako eta Arrasateko taldeak abian
ziren eta beraiek izan ziren. hain zuzen ere,

zioarekin elkarlanean.

gure aitapuntakoak aurkezpen ekitaldian.
Joxe Mari Etxaniz zena gai honen inguruan
gauzak argien zituena zen. Euskara tekni-
kariak eta euskararen inguruan lanean ari-
tutako jendea biltzen hasi ginen, lehen ba-
tzarra egin genuen, lan zerrenda egin
genuen, batzorde batzuk osatu genituen eta
bazkidetza kanpainari ekin genion™.

Egin beharrekoen artean, herri
aldizkaria ageri zen. "Garai hartan ez zego-
en herriko informazioa euskaraz jasotzeko
aukerarik. Hori dela eta, lehenengo laneta-
ko bat aldizkaria sortzea izan zen". Zintzo-
Mintzokoek ez zuten inguruko herrietako
ereduetan oinarritzerik izan, prentsa kon-
tuan ez baitzuten inongo esperientziarik.
"Bagenekien zer egin nahi genuen, baina
ez nola egin. Aldameneko herrietako ere-
duek ez ziguten balio, bidea nahiko jorra-
tua baitzuten. Bergaran, esaterako, asteka-
ria zuten jada eta, horretarako, bi pertsona
lanean.

zituzten egun o0soz Inolako espe-

rientziarik izan gabe, ezin izan genien hori

planteatu Udalei®.

Hala, Zintzo-Mintzokoek beste
bide bati ekin zioten. "Geure burua prepa-
bazkidek,
Toledok eta nik, garai hartako IMI-n ikas-
tarotxo bat egin genuen. Etekinik aterako
genion jakin gabe ezin ordenadorerik erosi

ratzen hasi ginen. Bi Marian

eta lehen aldizkariak IMI-n bertan maketa-
tu genituen. Hasiera-hasieratik dendariak
publizitatea sartzen hasi ziren eta hori
eskertzekoa da, egungoaren aldean zer
nolako produktua zen ikusteak parrea sor-

tzen baitu™.

Lehen aleak ikustean parre egiten
duen arren, ale haiek egiteko zenbat lan
egin zuten oroitzeak ez dio parregurerik
sortzen Sebasi. "Lehen urtean aldizkariak
buruhauste dexente eman zizkigun: astero
bilerak egiten genituen, ordenadore bat zer
zen ez genekien, testuak WordPerfect-ean
pikatzen genituen eta gero beste ordenado-
rera pasa... entretenigarria zen 0so”.

Buruhausteak
Otamotztn lehen aleak kaleratzea lortu
zen. Hasteko, bi 0 ale kaleratu ziren: bata
1993ko Santa lIsabeletan eta bestea urte
bereko Santa Anastasietan. Lau orrialdeko
1994ko
berezia kaleratu zen

buruhauste,

ale haiek egunkari tamaina zuten.
urrian, berriz, ale
Eusko Legebiltzarrerako hauteskundeetako

emaitzekin. Ordutik, Otamotz da Urretxu



ERREPORTAIJEA

e, 1.000 kontu...

eta Zumarragako emaitzak eta balorazioa
biharamunean kaleratzen dituen komunika-
bide bakarra. Lehen alea, oraindik lau orri-
koa baina dagoeneko aldizkariaren egungo
tamainakoa, 1994. urte bukaeran kaleratu
zen.

Ordurako, Zintzo-Mintzok Urretxu
eta Zumarragako Udalekin Otamotz atera-
tzeaz arduratuko zen pertsona bat hartzea

500etik 2.000ra:
harpidetzak etengabe
gora egin du,
jendeak eskatu ahala

hitzartu zuen. Pertsona hori, aldizkariko
lehen koordinatzailea, Amaia Pildain izan
zen. Amaiaren eta lantaldeko gainontzeko
kideen lanari esker, aldizkaria dexente hazi
zen urte gutxitan: pixkanaka orrialde kopu-
ruak gora egin zuen, atal finkoak sartu ziren,
egun aldizkari eta egunkari gehienetan ikus
dezakegun "zorionak™ atala abian jarri zen,
azala eta kontrazala koloretan inprimatzeari
ekin zitzaion...

Garai hartako lantaldeak tajuz lan
egiteko aukera izan zezan, Macintosh orde-

1998: Balenziaga Zalduari
lekukoa pasatzen.

nadorea, inpresora eta argazki scanner-a
erosi ziren besteak beste, baina ez zuten
asko iraun hasiera-hasieratik Zintzo-
Mintzoren egoitza izan den Labeaga 12ko
lokalean. Izan ere, 1997ko urtarrilaren 24tik
25eko gaua bitartean lapurrek guztia eraman
zuten. Herritarrek eskainitako laguntza
paregabeari esker, apirilerako aldizkaria
berriz ere martxan jartzea lortu zen: 635
lagunek erosi zituzten aldizkariaren aldeko
1.000 pezetako bonoak eta herritar asko
elkartu ziren Amuriza, lturriaga, Sarasua
eta Euzkitze bertsolariek Otamotzen alde
Beloki pilotalekuan eskaini zuten bertso
jaialdian.

Aipatu bezala, lapurretaren ondo-
rengo lehen alea, hogeita hirugarrena,
1997ko apirilean kaleratu zen. Ordurako,
Amaia Pildain koordinatzailea ETBko ar-
txibategian lanean hasia zen eta nahiko larri
zebilen bi lanak aurrera ateratzeko. Zenbat
gaupasa egin ote zituen! Pentsa, Otamotzzn
lapurtu zutenean lasaitu ederra hartu zuela
esan ohi du txantxetan!

Amaiak, lanak itota, urte hartan
bertan Otamotztko zuzendari lana Jon
Balenziagaren esku utzi zuen. Hitz jario
bikaineko kazetaria izanik, Euskadi Irratiak
laister asko fitxatu zuen Realaren berri ema-
teko; Zintzo-Mintzori klausula ordaindu
gabe gainera! Jon Balenziagak 1998ko ekai-
nean utzi zuen aldizkaria eta urte bereko

BLAMATEGIA UKOAITEGIIA

45943 72 00 61
Leturiatarren enparantza, 2
ZUMARRAGA

Dekorazioa

i A — Opariak
Labeaga, 35 Urretxu ®72 41 61

D

I TURGINTZA

Bide-Zar 5 ZUMARRAGA
943 72 13 70

J If11W

aldizkarian publizitatea
sartu nahi baduzu, deitu
943 03 64 74 telefonora.

iraila  geroztik Asier Zaldua da

Otamotztko koordinatzailea.

Sebas
guztietan aldizkariak bete duen ibilbidea-

Iturriozek urte hauetan

ren balorazioa eskaini digu. "Lehen zen-
500
Harpidetzak pixkanaka-pixkanaka baina

bakiaren ale atera genituen.

etengabe gora egin du, jendeak eskatu

ahala eta bi herrien beharrekin batera.

Egun 2.000 ale pasatxo banatzen ditugu.
Aldizkariari berari dagokionez, gaur egun
produktu duina da. Erraz irakurtzen da,
baina elkarrizketa eta reportaje sakonak
eskaintzen ditu. Informazioa egunkarietan
jorratu ezin den moduan jorratzen du™.

Etorkizunera begira ere, Sebasek
eta Otamotzeko gainontzeko kideek gau-
zak oso argi dituzte. "Goierriko Hitzaren

2000: Eskerrik asko milaka pegatina jarri
dituzueFffOsne, Aintzane eta gairtSntzekoei.

sorrerarekin, Otamotzek ez du eguneroko-
tasuna jorratu beharrik izango eta sekula
baino hilabetekari izaera
beharko du.

erabiltzen ez den espazioa bestelako gaien

handiagoa
Eguneroko informaziorako
mesedetan izango da. Beste toki batzuetan
ez dugu autore baten lana sakonki ezagu-
tzeko edo hor goiko gartzelari buruzko
artikuiu bete bat aurkitzeko aukerarik.
Otamotzek badauka bere tokia".

Herritarrek egina,

Kioskoetan eros ditzakegun edo egunkari gehienek aste-
buruetan banatzen dituzten aldizkari potoloak ikusirik,
Otamotz erraz asko egiten dugula pentsatuko dute
beharbada askok. Baita zera ere! Herri mailako aldizkari
bat egitea ez da ahuntzaren gauerdiko eztula.

Hasteko, erredakzio taldekoak hilean behin
hurrengo aleko gaiak zeintzuk izango diren erabakitzeko
elkartzen gara. Gaiak erabakita, lan banaketa egiten
dugu: batek hau idatziko du, besteak bestelako hori...

Aintzane Arizmendiarrietak argazki zaharra bila-
tzen du hilero (baita aurkitu ere!), Jon Ormazabal kaleko
galdera egiteaz arduratzen da (nahiz eta aspaldi aurkez-
tu zuen dimisioa), hainbat herritarrek iritzi artikuluak idaz-
ten dituzte (eskerrik asko denei) eta Alex Albisua, ltziar
Ormaetxea, Maider Hernando eta Asier Zaldua gainon-
tzeko atalak osatzeaz arduratzen dira.

Azken hauek egiten duten lana beste askok egin
dute lehenago. Aldizkarikoa Zintzo-Mintzoren lantalde
gazteena izan da beti eta herriko kazetaritza ikasleei tre-
batzeko aukera bikaina eskaini die. Otamotzen kazetari-
tza lanak egin dituztenen zerrenda oso luzea da: Antxifie
Mendizabal, Amaia Pildain, Idoia Luzuriaga, Unai Alzelai,
Jon Balenziaga, Jon Ormazabal, Asier Zaldua, Gurutze
Mendizabal, Igor Susaeta, Alex Albisua, Itziar
Ormaetxea, Maider Hernando...

a

n a-Jk

2002: Etorkizuna gureada!

hasieratik bukaerara

Testuak idatzi ahala, Marian Toledo euskara
zuzentzaileari bidaltzen zaizkio (zenbat arau berri ikasi
eta hankasartze zahar egiteari utzi ote ditugu Mariani
esker!). Zuzendutako testuak jaso ostean, maketatzeari
ekiten diogu. Lan hau igandean bukatzen dugu gehiene-
tan eta astelehen goizean aldizkaria Goi-Design inprima-
tegira bidaltzen dugu.

Aldizkaria asteazken eguerdian iristen da norma-
lean. Arratsaldean, Aintzane Arizmendiarrieta eta bere
lagunek etiketak jartzen dituzte eta biharamunean bana-
tzaileek aldizkaria zuen etxeetara eramaten dute. Azken
urteotan Irene eta Kontxi Ouintana, Eguzkifie Fernandez
de Arangiz, Marisa Cid, Maite Gutierrez eta Pilar Torguet
izan dira Otamotz banatzeaz arduratu direnak.
Emakume hauek lan bikaina egin duten arren, Hitzaren
sorrerarekin bat, egunkariaren banatzaileek hartu dute
Otamotz banatzearen ardura. Hala, hemendik aurrera
aldizkariaren azalan ez da zuen helbidea agertuko.

Aipatutako kolaboratzaile hauez guztiez gain,
ezin ahaztu aldizkaria aurrera ateratzeko ezinbestekoak
diren gainontzekoak: ordenadorearekin pakeak egiten
laguntzen digun Jonmikel Intsausti informatikaria, Joxe
Llorente argazkilaria, urte hauetan guztietan Otamotzen
iragarkiak sartu dituztenak, gaiak proposatzen dizkiguten
herritarrak eta, noski, irakurleak. Eskerrik asko denoi!

2004ko urria

Argazki handia: 1992an kolaboratzaile
guztiak elkartu ziren 50. alearen
kaleratzea ospatzeko.

Ezkerreko argazki. txikia: 1996. urteko lan
taldeko kideetako batzuk. o o
Esk'ubiko argazki t"ikia;,£guhgo laf
taldeko kideetakoisatzuk.

Multikopistatik
Internetera

25.

K aix oren

25 urte pasa dira jada Kaixo Urretxuko udal
aldizkariaren lehen alea kaleratu zenetik.
Urteurrena ospatzeko egun aldizkarian lanean
dabiltzanek hainbat ekitaldi antolatu dituzte
azarorako. Ekitaldi horien helburuetako bat
urte hauetan guztietan aldizkarirako lanen bat
edo beste egin duten ehundik gora herritarrei
eskerrak ematea da. Horien guztien lanaren
erakusgarri, Jose Luis Garmendia eta Jose
Mari Lasarekin Kaixoren sorreraz hitz egiten
izan gara eta Jabier Oterminekin, berriz,
etorkizunaz.

urteurrena ospatuko da azaroan

Kaixo udal Aldizkaria 1979an sortu zen, urte hartan bertan zine-
gotzi lanetan hasi ziren Jose Luis Garmendia eta Jose Mari Lasaren
ekimenez. Garmendia eta Lasa maiatzean hasi ziren udaletxean
lanean eta abendurako KaiX0 aldizkariaren lehen alea kaleratzea
lortu zuten. "Gure asmoa jendeari udaletxean egiten zenaren berri
ematea eta herriko kultur jarduera jorratzea zen. Guztiek herrian
egiten ziren gauza guztien berri izatea nahi genuen".

Horretarako, herritarrek eta elkarteek aldizkarian parte
hartzea beharrezkoa zen eta guztiek ondo erantzun zuten. "Jende
pilo batek parte hartu zuen aldizkariaren sorreran. Jendea ez zego-
en halako gauzetara ohituta eta aldizkariak harrera ona izan zuen".

Baliabide tekniko eta ekonomiko faltak eta aldizkariaren

2004ko yonia

filosofiak berak bultzaturik, KaiXo hasie-
ratik bukaerara auzolanean egiten zen.
Testuak udaleko batzordeburuek eta idaz-
tea gustuko zuten herritarrek idazten
zituzten. "Aldizkariak batzorde guztieta-
ko informazioa eta herritarren kolabora-
zioak biltzen zituen: pasadizoak, Kkirol
albisteak, jaiotzak eta heriotzak, herriko

historia...".

Garai hartan ordenadorerik ez
zegoenez, testuak eskuz idazten zituzten.
Gero, bolondres talde batek testu horiek
idazmakinaz idazten zituen, orri guztiak
orriak

multikopistatik pasatzen ziren,

ordenean jarri eta josi egiten ziren.
Bukatzeko, aldizkariak herriko postontzi
guztietan sartu behar ziren. "Lan bakoi-
tzerako bolondres talde bat genuen. Lehen
sartzerik ez

garai haietan,

genuenez, marrazkilari taldea ere bage-

argazkiak
nuen".

Jose Mari, Jose Luis eta gainon-
tzeko bultzatzaileen asmoa Kaixo bi hile-
an behin ateratzea zen, baina hiru edo lau
behin da gehienetan.
Aletik alera, pixkanaka pixkanaka, Kaixo
aldatzen joan da. Jose Luis Garmendiaren

hilean kaleratu

eta Jose Mari Lasaren ustez, euren garai-
ko saltorik nagusiena inprimategian inpri-
matzen hastearekin batera eman zen.
"Aldizkariak

zuen eta gure lana pittin bat erraztu zen;

itxura txukunagoa hartu

baina baita gastua igo ere. Argazkiak
aurrekontuak horretarako adina ematen
zuenean soilik sartzen genituen...”.
Urteen poderioz, lan egiteko
modua ere aldatu da. Garai batean bolon-
dres taldeek aldizkaria hasieratik bukaera-
ra egiten bazuten, egun hamabost bat
laguneko lantaldea gaiak aukeratzeaz eta
testuak idazteaz arduratzen da eta maketa-
zioa eta inprimaketa profesionalen esku

uzten dute.

Jose Mari Lasa eta Jose Luis
Garmendiaren ustez, aldizkaria asko alda-
tu da garaitik  gaurdaino.
"Aldizkaria Kultur Etxetik bideratzen da,
estiloa eta filosofia ezberdinak dira...

euren

Gure garaian udal mailako informazio
gehiago eskaintzen zen. Garaiak ere o0so
ezberdinak dira. Dena auzolanean egiten
genuen eta egun hala lan egitea askoz ere

zailagoa da".

Kultur teknikariak eta batzorde-
burua dira egun aldizkariaren arduradun
nagusiak. Jabier Otermin kultur batzorde-
burua kazetaria ere bada eta duela 15 bat
urte hasi zen Kaixoxako artikuluak idaz-
ten. "Kaixok kazetaritza munduan lehen
pausoak emateko aukera eskaini zigun
Ifaki Bastarrika, Amaia Pildain, Kizkitza
Ugarteburu eta niri. Klasean maketazioa
lantzen genuenez, Kaixoren maketazioa

eta diseinua berritzen saiatu ginen. lzan

ere, garai hartan ez zitzaion oraindik

garrantzia handirik ematen horri®.

Oterminek, Garmendiak eta
Lasak bezala, aldizkaria dexente aldatu
dela uste du. "Gu sartu ginen garaian ba-
tzordeburuek euren batzordeetan eginda-
koaren laburpena idazten zuten oraindik.
Gero, udaletik kanpoko lagun dexente
hasi ginelako edo, udal jardueratik kanpo-
ko gaiek garrantzia handiagoa hartu
zuten. Bestalde, euskarazko testu gehiago
sartzen saiatu ginen. Egun, bi hizkuntzen

arteko oreka mantentzen saiatzen gara".

Egunotan Kaixoko lagunak 25.
urteurreneko ale berezia eta ospakizun
ekitaldiak prestatzen
Ospakizunen ostean, berriz, maketazioa
dute.

ari dira.

eta diseinua berritzeko asmoa
"Kolorea gehiago erabili nahi dugu, esate-
atalak berritzeko

rako. Horretaz gain,

asmoa ere badugu™.

Bukatzeko, eskaintzen diogun
aukeraz baliatuz, Jabier Oterminek lantal-
deko kideen lana eskertu nahi du. "Euren
lanetik kanpoko jarduera honi denbora
eskaintzea eskertzekoa da. Urtero afaritxo
bat egiten dugu, giro oso ona dugu eta
jendeak horregatik jarraitzen du. Kaixoko
ateak lagundu nahi duen edonorentzat
zabal-zabalik daude™.

Urteurren

Kaixo aldizkariko iankideek azaroaren 16an hasi eta 28an
bukatuko den ospakizun egitarau oparoa prestatu dute
25. urteurrena dela eta.

Hasteko, azaroaren 16an aldizkariaren ibilbideari
buruzko erakusketa irekiko da Juan de Lizarazu aretoan.
Inaugurazio ekitaldira urte hauetan guztietan laguntzaile
izan diren 166 herritarrak gonbidatuak izan dira eta guz-
tiei esker ona emango zaie. Ondoren, "Kaixo 25 urte zue-
kin" urteurreneko ale berezia aurkeztuko da. Ale horretan
Kaixoren ibilbidea azalduko da luze eta zabal.

Erakusketaren helburua ere aldizkariaren ibilbi-
dea azaltzea da. Horretarako, 25 urte hauetan ateratako
argazkiak eta idatzitako testuak ikusgai jarriko dira.
Horretaz gain, ordenadore bat ere jarriko da interneten
dauden aleak ikusi ahal izateko. Erakusketa azaroaren

ospakizun

egitarau oparoa
28a bitartean zabalik izango da.

Hilaren 18an, berriz, Kaixo aldizkariari eta bere
sorrera garaiari buruzko hitzaldia izango da Kultur
Etxean. Hizlariak Koldo Argandofia agirizaina, Gurutz
Jauregi EHUko katedraduna eta Jose Mari Garmendia
eta Jose Mari Lasa aldizkariaren sortzaileak izango dira.
Moderatzaile lana Joxe Mari Gabiriak egingo du.

Urteurreneko ospakizun ekitaldiekin bukatzeko,
haurrentzako ikuskizun berezi bat izango da azaroaren
2lean Labeaga aretoan edo Ederrena pilotalekuan.
Bestalde, aipatu azaroaren 16tik 28ra bitartean orain arte
kaleratu diren Kaixoren 85 aleak Udal Liburutegian kon-
tsultagai izango direla eta ikastetxeetan banatuko zaiz-
kien txartelak Juan de Lizarazu aretoan aurkezten dituz-
ten haurrei urteurreneko bixera oparituko zaiela.

Jon Castrillo: 25 urte Kaixon lanean

Kaixoren ibilbidea primeran
ezagutzen duen urretxuarrik
bada, hori Jon Castrillo da.
lzan ere, Jonek hasiera-
hasieratik darama Kaixo
aldizkarian lanean. Bere
aportazioa goraipatu zalea ez
den arren, aldizkariaz eta urte
hauetan guztietan egindako
lanaz hitz egiten izan da
gurekin.

Nolatan hasi ziren Kaixo aldizkarirako
lanean?

Garai hartan magisteritza ikasten
ari nintzen eta euskara eta umeen aldetik
kontzientatuta nengoen. Lehen alea nire
eskuetara heldu zenean, umeei zuzenduta-
ko zer edo zerekin osatu zitekeela ikusi
nuen. Jose Luis Garmendiarekin hitz egin
nuen eta hark oso gustura hartu ninduen
aldizkarian. Hala, euskarazko denborapa-
sak egiten hasi nintzen sortu berria zen
aldizkarirako.

Geroztik, beste lan
askotan ere arituko
zinen...

Aldizkarirako lanean

dagoen jende kopuruaren
arabera, denetik egitea
tokatzen da: argazkiak
artikuluak

atera, Kkirol

egin, elkarrizketak,
elkarteei buruzko repor-
tajeak... aldizkaria bana-
tu izan ezik, gainontzeko

guztia egin dut.

Nola baloratuko zenu-
ke urte hauetan guztie-
tan egindako lana?
Onena bertatik pasa
garenon artean sortu den
adiskidetasuna izan da.
Guztiok aldizkaria geure
hartu dugu eta inplikazio
hori izan da Kaixo gaur
arte iraun izanaren arra-
zoia. Batzuek utzi, beste-
ak sartu... beti egon da
lan egiteko prest zegoen jendea.

Une gogorrak ere izango ziren...

Miren Kultur Etxean lanean hasi
aurretik, Antton Busca aritu zen behin-
behineko lana egiten. Garai hartan erre-
dakzio taldea bi pertsonaz osatua izan
zen, lehenengo Anttonekin bakarrik eta
gero Mirenekin bakarrik laupabost ale
atera genituen. Zoro moduan ibili ginen.
Bestalde, urte hauetan hiru kolaboratzaile
gazte joan zaizkigu: Kike Vierbiicher,
Antxifie Agirre eta Miren Josu Etxeberria.
Kolpe latzak izan ziren.

Nola ikusten duzu egungo aldizkaria?
Zer gustatuko litzaizuke hobetzea?

Ez dakit hori gure eskutan dago-
en. Alderdi politikoek aldizkarian gehiago
parte hartzeko asmoa dutela entzun dut,
baina ez dakit zenbateraino izango den
hobea edo guretzat baliagarria. Nire ustez,
udalbatzek eta elkarte euskaltzaleek ez
dute KaiXo behar bezala baloratu orain
arte. Jendeak KaiXxo udal aldizkari bezala
ikustea normala da, baina barruan gaude-

nok ez gara "Tzar-aren postariak™ senti-
tzen. Askotan horretan eroriko ginen
arren, gure asmoa ez da sekula hori izan.
Guk ere horren inguruko kezka azaldu
dugu eta euskara bultzatzen, herritarren
parte hartzea bultzatzen... saiatu gara. Ez
dut uste gure esfortzua behar bezala balo-

ratua izan denik.

Garai batean aldizkariak Udal infor-

mazioa eskaintzen zuen gehienbat,
egun, berriz, herri aldizkarien antza
handiagoa du. Zein joera nahiago
duzu?

Lehengo batean, Kultur Etxeko
Irenek, egun zenbait komunikabide dau-
den ikusirik, hasierako tankera hartara
bueltatzea komeni zitekeela aipatu zuen
eta nik muturra okertu nuen. Nire ustez,
Udaletik aldentzea lortu dugu, nahiz eta
Udalak bere esparrua duen, baina zenbait
ataletan kaleko gaiak jorratzea lortu dugu.
Garai bateko panfleto hartara bueltatzeak
beldurra ematen dit, oso aldizkari politi-
koa izango bailitzake. Dena den, askotan
Udaletxeko aldizkaria egin

Kultur Etxeko aldizkaria egiten saiatu

beharrean
gara eta ez digute utzi.

Herritarren parte hartzeaz gustura al
zaudete?

Hori bultzatzen saiatu izan gara,
baina ez dugu arrakasta handirik izan.
"Udalari
genuen, baina jendeak ez zuen galderarik
Dena den, KCiiX0 jendearen
artean o0so onartua dagoela uste dut.

galdezka"™ atala abian jarri

bidaltzen.

Jendeak bere semea edo alaba jaiotzen
zerrendan ez dela atera, aldizkaria buzoi-
tik kendu diotela, norbaiti bidaltzeko ale
bat nahi duela... esanez deitzen du.

Luzaroan jarraitzeko asmoa al duzu?
Kaixo uzteko
ditut, baina zaharrena naizelako edo, ez

saiakerak egin

didate utzi. Lan egiteko modua barneratua
dudanez, kolaboratzaile berriak gidatzeko
baliagarria omen naiz... Egia esan, inoiz
ez dago inor soberan. Gainera, azken urte
hauetan kazetaritza ikasten ari den jendea
sartu da eta azterketa garaietan ez dute
aldizkarian lan egiterik.

Jon Balenzi

Zumarratarra Reali

Ale honetan Otamotz aldizkaria ez ezik,
aldizkariko koordinatzailea izan zen Jon
Balenziaga ere protagonista dugu. lzan
ere, Balenziaga Canal Real Sociedad-
Reala Telebista izena duen Realaren
telebista saio ofizial berrian aurkezle
lanean hasi da. Herritarra Localia
telebistan egunero emititzen duten saio
hau aurkezten ikusteak, zeresana eman
du Urretxu-Zumarragan.

Dagoeneko ibilbide aparta osatu duzu. Azaldu ieza-
guzu nondik nora ibili zaren lanean.

ETBn praktikak egin ondoren, Otamotzen hasi
nintzen lanean. Gero, Euskadi Irratiarentzat Realaren
jarraipena egiten hasi nintzen eta beranduago
Berriarentzat ere bai. Udan ETBn lan egin dut. Beti kiro-
letan ibili izan naiz, Otamotzen izan ezik, eta hasiera-
hasieratik Realarekin. Oraingoa Realarekin emango
dudan zazpigarren denboraldia da. ETBn, berriz, denetik
egin dut.

Dagoeneko Realeko jokalariak primeran ezagutuko
dituzu...

Batzuk bai. Orain arte euskaldunekin lan egin
dut beti, nahiz eta Berriarako erdaldun batzuei ere elka-
rrizketak egin dizkiedan. Euskaldunekin, bertakoak iza-
nik, gertutasun handiagoa lortzen da. Harremana sortzen
da eta batzuk ezagunak baino gehixeago dirajada. Dena
den, eurek ere askotan badakite gaizki jokatu dutela eta
arrazoitutako kritika egitea ulertzen dute.

Realak bere katerako zu deitu izanak harritu egin al
zintuen?

Harritu egin ninduen eta buruari buelta asko
eman nizkion: nora noan, zenbat denbora kenduko
didan, zer nolako proiektua den, zer egoera dagoen tal-
dearen inguruan... galdetu nion neure buruari. Zer edo
zer probatzeko aukera orain dudala eta, gerora zer izan-
go dudan ez dakidanez, aurrera egitea erabaki nuen.
Dena den, irratia ez nuela utziko argi nuen, mundu hau
oso desegonkorra baita.

Esan al dizute zergatik hautatu zaituzten zu?
Ez, baina euskaraz lan egiten ohitua nagoelako



1g a,

Telebista kate berrian

izango dela uste dut. Realak argi du tele-
bista euskarazkoa eta erdarazkoa izatea
nahi duela eta, egia esan, Realaren jarrai-
pena bi hizkuntzetan egin dezaketen asko
ez daude. Bestalde, ETBn ere ibilia naiz eta
horrek ere bere eragina izan dezake.

Realaren kate ofizialean aritzeak zure
askatasuna muga dezakeen beldur ba al
zara?

Kazetaritzan aldaketa asko ikus-
ten dira: batek egun batean A esan eta
hurrengoan B. Bizitzan boladako funtzio-
natzen dugu eta kirolean are gehiago.
Garrantzitsuena igandea heldu eta irabaz-
tea da. Irabaziz gero dena ondo doala diru-
di eta alderantziz, baina beharbada ez da
hala. Hori dela eta, ez dut uste'sekula oso
kritikoa izan naizenik. Kritika arrazoitua-
ren aldekoa naiz. Egitasmo honetan kriti-
zenbaterainoko aukera

karako izango

dudan pentsatu izan dut, baina Realak
oraindik ez dit ezer esan. Aurreko batean
presidentea izan genuen eta inork ez zidan

esan zer galdetu eta zer ez.

Mikrofono aurrean aritu edo kamera
aurrean aritu, oso desberdina

da...

izango
Gerora konturatu naiz kamera
aurrean lan egitea zer den. Sekula kamera
aurrean aritu gabea nintzen eta lehen saio-
an 0so deseroso sentitu nintzen. Oraindik
ez dakit denbora ondo neurtzen, irratiko
erregistroa dut eta azkar samar hitz egiten
dut, euskaraz erdaraz baino askoz ere
erraztasun handiagoa dut... Dena den,
geroz eta erosoago sentitzen naiz. Nire hel-
burua eroso sentitzea eta ikastea da. Eroso
sentitzea lortzen ez badut, etxera joango

gara.

Zer eskaintzen duzue Reala Telebistan?
Realak
sinatu du eta horren arabera egunero ordu

Localiarekin akordioa

erdi bat du, 21:40ean, astelehen eta ostira-
lean izan ezik. Astelehenean ordu eta hiru

Realaren aurpegil

hasi

laurden ditu eta ostiralean ordubete.
Gehienbat lehen mailako futbol taldeari
buruzko informazioa eskainiko dugu. baina
baita Realaren gainontzeko taldeen, zale-
tuen. gizarte ekitaldien... inguruko infor-
mazioa ere. Astelehenetan igandeko parti-
da aztertuko dugu eta gonbidaturen bat
izango dugu. Ostiralean asteburuan jokatu-
ko den partidari buruz arituko gara. Realak
jokalariekin egin duen akordioaren arabe-
ra, astelehenero jokalari bat gurera etorriko
da eta jokalari bakoitzarekin urtean lau
aldiz nahi dugun tokian hitz egiteko aukera

izango dugu. Hala, jokalariak futboletik

“Realeko zaletuak

desberdinak garela

esaten dugu, baina
gezurra da”

kanpo nolakoak diren ezagutzeko aukera
izango dugu. Akordio batera heldu direnez,
beste modu batera etortzen dira gurera.
Darkorekin izan

Lehengoan ginen eta

sekula hala ikusi gabea nintzen.

Nola ikusten duzu aurten lehen taldea?

Ez dute hasiera ona izan, baina
talde honengan ilusioa dut. Ni nagoenetik,
inoiz baino bertako gazte gehiago daude
eta horrek ere ilusioa eragiten du. Joko
aldetik hobetu beharra dute, landu beharre-
ko taldea da. Jokalari gazteez hitz egiten
ari gara, baina besteek tira egitea komeni
da eta ez dakit hasiera honetan gazteak ez
ari ote diren beste batzuk baino dexente
hobe.
Normala irudilzen al zaizu taldearen
inguruko giro ustel hori?

Normala ez, baina badagoela bai.

Hauteskundeak 2006an izango dira etajen-

20041(0 urria

15

da aurkezle

berria

lanetan

dea jada mugitzen ari da. Denak balio du
eta akziodunen batzarra dexenteko zirkoa
Administrazio

izan zen. Dena den,

Kontseiluak %66ko babesa lortu zuen,
Athletic-eko zuzendaritza berriak hautes-
kundeetan lortu zuena baino handiagoa.
Astiazaranek dimititu behar duen edo ez,
horretan ez naiz sartuko; baina
Astiazaranen dimisioa eskatzen dutenek ez

dute proposamenik egiten.

Eta zaletu batzuen jarrera? Txistu egin
nahi duten bakoitzean, etxeko jokalariei
egitea...

Min gehien horrek ematen dit.
Lotsagarria iruditzen zait iazko denboral-
dian, De Pedroren inguruan sortu zen
eztabaida eta gero, Igor Gabilondok jasan
behar izan zuen guztia. Anoetatik urrun
askoz ere erosoago sentitzen zen Anoetan
baino eta hori oso tristea iruditzen zait. De
Pedro Ingalaterrarajoan da eta ez da bate-
re jokatzen ari. Zer irakurri eta zer entzun
hura sinesten dugu eta burua hotz izan
beharko genuke geure ondorioak ateratze-
ko. Baina futbola oso beroa da. Egia da tal-
dearen denboraldi hasierako martxa ez dela
ona izan, baina hasi aurretik jada giro
ezkorra zegoen eta horrek jokalariengan
izango zuen eragina. Ez zait normala iru-
ditzen lehen partidan jada txistuak entzu-
tea. Askotan Realeko zaletuak desberdinak
garela esaten dugu, baina gezurra da.
Batzuk beste edozein zelaitako zaleen pare
jarrita daude. Dena den, taldeak zerbait
erakustearekin batera zaleek bat egingo

dute.

Bukatzeko, zu ere Otamotzen ibili zinen.
Nola gogoratzen duzu garai hura?

Lan dexente genuen, baina ilusioz
egiten genuen. lkasgai ona izan zen, hemen
hasi bainintzen eguneroko martxan lanean.
Herritik sortu zen aldizkaria da eta, nik
bezala, besteek ere ilusio handiz lan egiten
zuten. Zorionak Otamotzen lanean aritu

ziren eta ari zareten guztioi.



ondejar, Bas

Azken aste hauetan Oihana Mondejar
urretxuarra ETBko Basetxea saioan ikusteko
aukera izan dugu. Askok ez genuen Oihanaren
berri, Urretxun bizi den arren, Bizkaian lan
egiten baitu eta asteburuetan ere bertan
ateratzen baita. Bilboko lagun bat izan zen,
hain zuzen ere, Basetxean parte

hartzeko aurkeztu zuena eta, asko pentsatu
ondoren, baiezkoa eman zuen. Oihanak
esperientzia aberasgarria izan dela dio.

Nolatan eman zenuen izena Basetxean parte hartzeko?

Ez nuen nik deitu izena emateko, nire lagun batek bai-
zik: Laflecha amarilla lehiaketa irabazi zuen Aitorrek. Egun
batean Aitorrek Basetxea saioko erredaktore batek neska gutxi
zituztela esan ziola eta nitaz hitz egin ziola esan zidan. Aitorri
Laflecha amarillan parte hartzea gustatuko litzaidakeela esan
nion behin, baina ez nuen Basetxean parte hartzeko inongo
asmorik. Basetxea egiten dutenei deitu nien eta casting-era joan
nintzen. Aukeratu egin ninduten, baina bitan ezetz esan nien.
Azkenean, oporretan nengoenez, joatea erabaki nuen.

Espero al zenuen hautatua izatea?

Casting-ean galdera batzuk erantzun eta kamera aurre-
ko frogak egin genituen. Estrategiaren bat erabili edo maltzur-
ki jokatuko ote nukeen galdetu zidaten eta, ezetz esan nienez,
ez nindutela hautatuko pentsatu nuen. Nire taldeko gehienak
izakera egonkorrekoak ginen eta ikusleentzat aspergarriak izan-
go ginela uste nuen, baina saioak ondo gelditu direla uste dut.
Dena den, teknikariek "Flanders-tarrak™ (Simpsons marrazki
bizidunetako familia) deitzen ziguten.

Noiz izan zineten Karrantzan saioa grabatzen?

Abuztuaren 23an joan ginen eta bukaera arte egon
direnek 38 egun eman dituzte bertan. Ni 12 egun egon nintzen.
Nire asmoa ez zen irabaztea, esperientzia berri bat bizitzea bai-
zik. Azkenerako etxerajoateko gogoa nuen. Basetxea abenduan
bukatuko da, saio berezi batekin.

Kamera aurrean nola jokatu esaten al zizueten?

Egunean zortzi ordu edo izaten ginen kamera aurrean:
goizean, arratsaldean eta lo hartu aurretik. Ez ziguten nola joka-
tu esaten. Frogak hasi aurretik eta bukatu ondoren kamerak gra-
batzen hasi arte ez hitz egiteko soilik eskatzen ziguten. Hiru edo
lau egunetan egiten genuenarekin saio bat osatzen zuten.

Gustura ibili al zinen?
Oso gustura. Sei egunetan batere jan gabe egon ginen,

Itxeako urretxuarra

baina gure artean ondo konpontzen ginenez,
ondo moldatu ginen. Unerik txarrena azke-
neko frogakoa izan zen, animalia begiak jan
behar izan nituenekoa.

Dena den, halako saioetan elkarbizitza
nahiko zaila dela dirudi...

Josebarekin sorpresa hartu nuen,
gezurretan ibiltzen baitzen. Nikasiori ere ez
nion kasu handirik egiten, bestela kokoterai-
no bukatzen baitzenuen. Beraiekin arazoak
izaten hasi eta berehala alde egin zuten eta

“Saioak ikusi
ditudanean, naizen
bezalakoa ageri
naizela ikusi dut”

beraien ordez etorri zirenekin oso ondo mol-
datu nintzen. Oporrak Karrantzan pasa ditu-
dala esan dezaket.

Telebistan ikusi dugun Oihana benetakoa
al da?

Ni oso berritsua naiz, baina euska-
raz hitz egitea gehiago kostatzen zaidalako
edo, ez nuen gehiegi hitz egiten. Kamerak
etortzen zirenean kexatu egiten ginen, baina
gero kamerez ahazten ginen. Kamerei eta
erredaktoreei "Los otros"™ deitzen genien,
hor egon arren ez baikenituen somatzen.
Grabatutako saioak ikusi ditudanean, naizen
bezalakoa ageri naizela ikusi dut.

Nolatan utzi zenuen saioa?

Asko argaldu nintzenez, oso ahul
sentitzen nintzen. Hori dela eta, etxera
itzultzeko gogoa nuen. Taldekideei dueluan
parte hartzeko orduan ni bozkatzeko eskatu
nien. Hala, galtzen banuen etxera bidaliko
ninduten eta irabazten banuen epel-epelean

utziko nituen.

Zein izan zen basetxetik irten ostean egin
zenuen lehen gauza?

Nire autoa eta kartera zituen lagu-
narekin gelditu nintzen eta taberna batera
joan ginen. Izan ere, kafesnea faltan soma-
tzen nuen. Gero gozotegi batera joan ginen
izozki bat eta Tolosako teilak jatera; teilak
jateko sekulako gogoa nuen. Oso gutxi jan
nuen, urdaila oso txikitua bainuen. Gainera,
azken egunean bi begi eta gibel gordina jan
nituen eta urdaila nahiko gaizki nuen.
Gauean lagunekin irten nintzen, baina
Basetxean utzi nituen lagunak faltan somatu
nituen.

Egia da, beraz, orduoro jende berarekin
egonez egun gutxitan harreman sendoa
sortzen dela...

Lehen astean oso gaizki egon nin-
tzen. Basetxeko bizimodura berehala mol-
datzen da, baina errealitatera itzulera oso
gogorra da. Basetxean egin nituen lagune-
kin egon nahi nuen eta Itziar eta Idoia atera
zirenean, hirurok Donostiara joan ginen.
Ondoren ere afariak egin ditugu. Oso harre-
man ona izan dugu.

Dagoeneko Sorginen Laratza saioan izan
zara, telebista munduan jarraitzea gusta-
tuko al litzaizuke?

Ez, ez... Sorginen Laratza saioan
0s0 gustura izan nintzen, baina telebista
mundua ez dut atsegin. Azken saioko ekital-
dira ere joan beharra dut, baina guztiok
elkartuko garenez, gustura joango naiz.

Gran Hermano saioan parte hartuko al
zenuke?

Inondik inora ere ez. Basetxean
parte hartzea erabaki banuen, gure bizitza
pribatuan sartzen ez direlako da. Barruan
egiten duzunak eta gertatzen denak soilik
axola du. Ez nuke nahi nire amak telebistan
azaldu naizelako sufritzea. Basetxea Gran
Hermano baino askoz ere politagoa da, jen-
dea lanean ikusten baituzu. Gran
Hermanokoek erosotasun guztiak dituzte
eta egun guztia eztabaidatzen pasatzen dute.
Guk, berriz, jateko eta dutxatzeko aukcrarik
ez genuen arren, giro ona genuen. Dena den,
Basetxeako froga batzuk gehiegizkoak dira,
begiak jan beharra esaterako.

Oinetako konponketa

Larruzko erropen konponketa.
Guraizajabana... zorrozketa

Labeaga, 37 URRETXU

Tel: 943 72 16 63

Abenduaren 2an Xabier

Zumarragako euskara" lana
aurkeztuko du Legazpi
Dorretxean. Xabierrek ia lau
urte eman ditu lan hori
prestatzen, Zintzo-Mintzok
eta Urretxu eta
Zumarragako Udalek
ateratako bekaren
laguntzaz. Bi herriotako
euskararen inguruan
egindako azterketa eta.gaFai
bateko bizimoduari buruz
jasotako informazioa liburu
eta CD-Rom batean bildu
dituf '

la lau urte eman dituzu lan hau egiten,
zer ibilbide osatu duzu?

Lehenengo, elkarrizketetan parte
hartuko zuen jendearen perfila osatu
genuen. Gero, beraiengana joan eta elka-
rrizketak egin genizkien. 32 pertsonekin
ditut.
Batzuei galdetegi zehatzak egin dizkiet,
deklinabidea eta aditzak ateratzeko.

Ondoren, testuak transkribatu nituen fone-

egindako elkarrizketak grabatu

tika, morfologia, aditza eta sintaxia azter-
tzeko.

Zein izango da liburuaren edukia?
San-eran dialektologian egin diren
lanik esanguratsuenak zeintzuk diren aipa-
tzen dut. Hori aprobetxatuz, herri hauetako
euskarari buruz esan dena eta Kandido
lzagirre urretxuarrak egindako lana azal-
tzen dut. Kandido lzagine Arantzazun frai-
le izan zen eta hiztegigintzan lan handia

Xabier Lasa.iirrifartsu, liburua izango dena eskutan duela.

egin zuen. lzagirreren lana aipatu ostean,
orain egin den lan honen garrantziaren zer-
gatia aipatzen dut. Ondoren azterketa lana
bera dator: fonetika-fonologia, izenaren
morfologia, aditzaren morfologia, sintaxia,
lexikoa eta testuak. Lexikoaren atalean,
hiztegia bera baino, aurkezpen formatua
azpimarratu nahi nuke. Ez dut hitzek zer
esan nahi duen azaltzen, zein testuingurue-
tan erabili den baizik. "Artzaiak aharia bota
zion ardiari" irakurrita berehala kontura-
tzen zara "bota"™ hitzak testuinguru horretan

duen esanahiaz, ez dago esplikatu beharrik.

Eta CDaren edukia?

CDak, liburuan datorren guztiaz
gain, argazki bilduma, bideoak eta entzun-
gaiak izango ditu. Jonmikel Intsaustik eta
Ane Miren Ormazabalek lan handia egin
dute: batak CDa osatzen eta besteak libu-
rua maketatzen. Argazkiak utzi dizkidaten

guztiei ere eskerrak eman beharrean naiz.
Pako
Vierbucherren garai bateko argazkiak, Jose

lzan ere, CDan eta liburuan
Luis Garmendiak, Jose Luis Ugartek eta
Karlos Mediavillak ateratakoak... izango
dira. Jende dexentek parte hartu du eta lan
txukuna aterako dela uste dut.

Zer nolako argazkiak ikusteko aukera
izango dugu?

Alde batetik, garai bateko argaz-
kiak izango dira: herriko kaleak, herrita-
rrak, baserriak... Bestetik, elkarrizketatuen
egungo argazkiak ere izango dira. Euskarri
idatziari ahozkoa eta irudizkoa gehitu nahi
izan diogu eta hor dialektologian oraindik
asko landu ez den informazioa dago.

Bideo grabaketak egitea ez zitzaizun
erraza izango...
Grabagailuak intimidatzen badu,



bideoak zer esanik ez... Dena den, batzuk
prest agertu dira. ldia janzten, beraien
auzoko baserriak aurkezten, garai bateko
tresneriaz hitz egiten... azalduko dira.
Grabadorarekin lan egiten ohituta nengoen,
baina bideoarekin hitzezkoa ez den infor-

mazio asko eman daiteke.

Halako lanak jendearengan helaraztea
zaila izaten da, zer esango zenioke jen-
deari zure lana irakurri dezan?

Irakurle neutro batentzat lan hau
irakurtzea zaila izan daitekeela ulertzen
dut, atal batzuk abstrakto samarrak baitira.
Baina hiztegiaren atala, testuen atala... edo-
nork irakurtzeko modukoak iruditzen zaiz-
kit. Jendea irakurtzera eta hizkera horren
inguruan hausnarketa egitera animatuko
nuke, batik bat: ea hizkera hori ezaguna
zaien. lzan ere, askotan badirudi hemen ez
dela bertako euskararik hitz egin. Nik neuk
ere hemengo euskara zein izan zitekeen
beste bat da.
Ikastolatik pasa garenok ez dugu jaso ber-

susmoa nuen, baina

tako hizkera.

Zu izan zara Urretxu eta Zumarragako
hizkera sakonki aztertzen lehena, nola-
koak izan dira orain arteko azterketak?

Ez da lan asko egin bi herri hauen
inguruan. Lan askotan Urola aldea aipatu
eta handik Legazpi eta Goierrira salto egi-
ten dela ikusi dut. Bi herri hauek sakondu
gabe gelditu dira. Lan bat aipatzekotan
Irizarrena aipatuko nuke. Horrek Urretxu,
Zumarraga eta Agifia auzoa aztertu zituen
eta, garai batean Bonapartek egindako
Azpeitiko taldetik

Zegamako taldean sartu zituen aditzan

mapatik, atera eta
oinarrituz. Dena den, inguru hau esplotatu
gabe zegoen.

Zer dela eta uste duzu ez dela aztertu
inguru hau?
Kontuan izan behar da inguru hau

jle rre Iciia PR AN O,

ez dela euskaldun-euskalduna. "Norteko
trena"™ sartu zen garaitik, XI1X. mendeko
bigarren hamarkadatik, erdalduntzen hasi-
tako herriak dira: populazioa bikoiztu egin
zen, kanpotik etorritako 17 familia etxe
bakarrean bizi ziren... urte ikaragarriak
izan ziren. Horrek euskarari ez zion batere
mesederik egin. lkastolak eta gau eskolak
sortu arte, euskara galbidean zen. Hori izan
daiteke orain arte hemengo hizkera sakon-
ki aztertu ez izanaren arrazoietako bat.

Zer nolakoa da hemengo euskara?
Belaunaldi berriak goierritartzen
ari ote garen susmoa dut, baina bertako
hizkera ez zen hain goierritarra. Aditzak
Goierriko joera du, baina fonetika ez dator
guztiz bat ez Goierrirekin ezta Urola alde-

“Belaunaidi berriak
goierritartzen ari
gara, baina bertako
hizkera ez zen hain
goierritarra”

arekin ere.
Erdialdeko
Gipuzkeran ere herritik herrira sekulako

Nahasketa polit bat dago.

Gipuzkera da, baina
aldea dago. Hemengo hizkerak ere baditu
txikikeriak.
Ezagutzen ez dituenak, liburuan du txiki-

berezi egiten duten bere

keria horiek ezagutzeko aukera.

Urte hasieran hemengo hizkera bi edo
hiru belaunalditan desagertuko dela
esan zenigun. Ez al du salbaziorik?
Jendea etxean transmisio lana egi-
tera animatuko nuke, euskara seme-alabei

transmititzera. Herri hauetan transmisioan

etenak izan dira eta hori saihestu egin
behar da. Bakoitzak ikusiko du nola hitz
egin behar dion bere seme-alabei: hizkera
hizkera batean... baina

honetan. beste

transmisioa behar-beharrezkoa da.
Transmisio horretan liburuko testuetan
ageri diren istorioak, espresioak... sartzen
dira. Lanaren helburua hori da, jendea

horren garrantziaz jabetzea lortuko banu...

Egindako lanarekin gustura gelditu al
zara?

Oso gustura. Hasieran galdu
samar ibili nintzen, Euskaltzaindiari lana
bidali eta honek

Ikaragarri eskertu nien zuzenketa zorrotza

zuzendu zuen arte.

egin zuten. Lana egiteko antzerako liburue-
tan oinarritu nintzen, baina ez nuen beste-
lako gidaritzarik izan, itsu-itsuan ibili nin-
tzen.

Euskaltzaindiaren zuzenketak eta

proposamenek indarra eman zidaten.
Bestalde, bukaeran taldean lan egin dugu

eta hori beste gauza bat da.

Aurrera begira, hasitako bidetik jarrai-
tzeko asmorik al duzu?

Lan hau bukatu dut. baina zorio-
nez edo zoritxarrez beste ideia piloa dut
buruan. Lan honek hasiera puntua marka-
tzea gustatuko litzaidake. Orain arte egin
gabe zegoen lan bat egin da, beste lan ba-
tzuetarako baliagarria den informazioa
bildu da, baina ez da ezer bukatu: eskilara
baten lehen maila jarri da. Nire elkarrizke-
tatuen belaunaldiak, desagertzen denean,
sekulako altxorra eramango du berarekin
mugitzen ez bagara. Hori dela eta, ahalik
eta informazio gehien jaso nahi dut.
Dakiten guztia atera nahi diet. Beraiekin
hitz egiteko aitzakia bezala atera ditudan
gaiak hartu eta sakondu egin nahi dut.
Haritik tira eta alor horietan erabiltzen
ziren hitzak, sortu ziren ipuinak... lortu
nahi ditut. Hori bai, lan erritmoa jaitsi egin-

go dut. ez naiz epeei begira arituko.

-INDUSTRIARAKO OSAGARRIAK
-ELEKTRAGAIAK
-BURNIZKO TRESNERIA

Legazpi, 4 etxeazpia eskuina - ® 943724012 - Faxa: 943725431 - ZUMARRAGA

IZERDI PATSETAN

itor Gonzalez,
Jaloterrira itzulera

Urretxu-Zumarragan jaio eta
Alacanten bizi den Aitor Gonzalez
txirrindulariak Euskaltel taldearekin
fitxatu du 2005eko denboraldirako.
2002ko Espainiako ltzulia irabazi
ondoren, azken bi denboraldi
hauetan ez du espero zuen maila
ematerik izan lItaliako Fassa Bortolo
taldean. Hori dela eta, Euskal
Herrira dator Italian izan omen ez
duen babes eta berotasunaren bila.
Horren berri izan bezain pronto,
berarekin telefonoz hitz egiten izan
ginen.

Eskaintza asko izan al dituzu?
Zenbait talderekin hitz egin dut
eta eskaintzaren bat edo beste egin
didate, baina eskaintza guztiak
Espainiatik kanpoko taldeenak
ziren eta nahiago nuen hemen geldi-
tu. Eskaintza gehienak talde italia-
rrenak ziren eta, egia esan, ltaliaz
pittin bat nekatuta bukatu dut.
Zer dela eta erabaki duzu
Euskaltelekin fitxatzea?
Taldearen mentalitatea asko atse-
gin dut. Hiru asteko itzuliak bete-
betean prestatzen dituzte eta lehen
egunetik sailkapen nagusira begira
lan egiten dute. Euskaltelen aritzeko
gogo handia nuenez, negoziazioa
0so erraza izan da. Kontua luzatu
bada, Munduko Txapelketa tartean
zelako eta elkartzeko aukerarik izan
ez dugulako izan da. Nire lehenta-
suna lasai eta gustura egotea da eta
Euskaltelen hori lortuko dudala argi
dut. llusioa berreskuratzeko gogoa
dut eta badakit Euskaltelen babes
eta berotasun handiak izango ditu-
dala. Jendeak garrantzia handia
ematen dio txirrindulariak euskal-
dunak izateari eta horrek etxean
bezala izatea sentiarazten du.

Familia gehiagotan bisitatzeko
aukera izango duzu, beharbada...

Talde batean edo bestean egutegia
berbera da, baina konzentrazioak,
ekitaldi ofizialak... direla eta fami-
liarekin egoteko aukera gehiago
izango dut.

Amona behintzat gustura izango
da...

Amona beti pozik egoten da, niri
ondo datorkidana berari ere bai.
Euskaltelekin fitxatu aurreko egu-
netan sarritan deitu zidan: mundu

guztiak hona etortzea nahi du,
Euskaltelekinfitxatu behar al duzu? esaten
zidan.

Ba al dakizu zein lasterketatan arituko
zaren datorren denboraldian?

Oraindik ez dugu horretaz hitz
egin. Niri Tourrean eta Espainiako Itzulian
aritzea gustatuko litzaidake. Giroa eta
Tourra bata bestearengandik gertuegi
daude eta urteko lasterketa garrantzitsuena
Tourra da. Argi dago Tourrean taldeburua
Iban Mayo izango dela, baina taldekako
erlojupekoan oinarrizkoa izan naiteke.

Tour erregular samarra egiteko gai
zarela erakusteko gogoa izango duzu,
beharbada...

Azken bi urteetan arazoak izan
ditut. Zer dela eta jakin gabe, ez naiz hiru
astez erregulartasuna mantentzeko gai
izan. Analisi asko egin ditut eta, azkenean,
birus bat aurkitu dute. Askoz hobeto senti-
tzen naiz eta, sekulako esfortzurik egin
gabe ere, sailkapen nagusiko hamar lehe-
nengandik gertu egon beharko nintzateke.

Madariagak eta Gorospek esan al dizute
zugandik zer espero duten?

Orain arte ez dugu kirol kontuez
hitz egin. Prentsaurrekoren bat edo eskaini
nahi dute, baina Fassa Bortolo taldearen
baimena beharko dugu horretarako.
Egunen batean Euskal Herrira joan eta
horretaz guztiaz hitz egin beharko dut

Gorospe eta Madariagarekin.

Euskalteleko txirrindulariak ezagutzen
al dituzu?

Lasterketetatik ezagunak ditut
guztiak, etapak hasi aurretik beraiekin hitz
egin izan dut.. Unai Etxebarria eta lker
Flores gehiago ezagutzen ditut, Unairekin
oporretan Irla Kanariarretan topatu bainin-
tzen eta Iker Floresekin Caja Rural taldean
aritu bainintzen.



Nola ikusten duzu Mayo datorren
urtera begira?

Buruaren erantzunaren ara-
berakoak izaten dira gauzak. Mayo
Tour aurreko berbera izango da,
baina Tourrean gertatutakoari buelta
eman beharko dio. Txirrindulari
handia da eta ez da ezeren beldur
izan behar. Tourra hasi aurretik
denek Armstrong-en arerio nagusia
zela zioten eta hori ez zen kasualita-
tea izan.

Ez al zarete oilar asko izango oila-
tegi berean?

Horretarako daude zuzen-
dariak, antolaketa lana egiteko.
Itzuli handi bat hasi aurretik askata-

“Lehentasuna lasai
eta gustura egotea

da eta Euskaltelen

hori lortuko dudala

argi dut”

sun osoa zein txirrindularik izango
duten zehaztu behar da eta gero, las-
terketan, aurretik esandakoa bete
behar da.

Nola baloratzen dituzu Fassa
Bortolo taldean emandako bi urte-
ak?

Ezin naiz bizitzan hartuta-
ko erabakiez damutzen ibili. Italiako
esperientzia oso ona izan da maila
pertsonalean, jende asko ezagutu
baitut, lagun handiak egin baititut
eta hizkuntza bat ikasi baitut. Kirol
mailan, berriz, ez da nik espero
bezain esperientzia ona izan. Fassa
Bortoloren mentalitatea ez denez
itzuli handietan sailkapen nagusia-
rengatik borrokatzea, ez nuen niga-
nako konfidantza somatzen. Ez da
gauza bera lasterketa batera lehen
egunetik babestua eta lagundua izan-
go zarela jakinik joatea edo zalan-
tzaz joatea. Lehenengo etapa garai-

IZERDI PATSETAN

penen bidez lasaitasuna lortzen
saiatzen ziren eta gero gerokoak.

Aurten Tourreko etapa irabazi
duzu, esaterako. Ez dago Kkirol
mailan ahazteko moduko urteak
izan direnik esaterik...

Jendeak zuregan itxaropen
handia jartzen du eta itxaropen
horiek asetzen ez badituzu batere ez
duzula egin dirudi. Bi urte hauetan
txirrindulari batzuek bizitza osoan
lortzen ez dituzten garaipenak lortu
ditut. baina orain Giroko hiru etapa
eta Tourreko etapa bat irabazi izanak
garrantziarik ez duela dirudi.
Giancarlo Ferrettik, taldeko
managerrak, zutaz esandako-
ek zure irudia kaltetu dutela
uste al duzu?

Ferrettiren fitxaketa izan
nintzen eta gauzak ondo aterat-
zen ez direnean txirrindulariari
errua botatzen dion pertsona da.
Txirrindulari guztiekin egiten du
hori eta ez zaio buelta gehiago
eman behar.

Errepidean berari erantzuteko
gogoz izango zara...

Itzuli handietan lehiakorra
naizela erakutsi nahi nioke eta berri-
ro sailkapen nagusiko borrokan egon
nahi nuke. Dena den, niretzako
garrantzitsuena berriro ere sasoi
betean egotea eta gustura aritzea da.
Izan ere, sasoi betean egon naizen
guztietan lehenengoekin borrokan

izan naiz.

Bukatzeko, duela hiru urte Unai
Osak haurra zeneko euskarazko
liburu batzuk utzi zizkizula esan
zenigun. Irakurri al dituzu?

Unai aluak eskatutako libu-
ru haiek utzi zizkidan, bai (parreak).
Euskarazko hitz asko gogoratzen
ditut, baina euskaraz irakurtzea zaila
egiten zait eta oso denbora gutxi dut.
Dena den, Euskalteleko txirrindulari
askok euren artean euskaraz egiten
dutenez, errazagoa egingo zait nuen
euskara maila gutxienez berreskura-
tzea.

PROFESIONAL MAILAKO IBILBIDEA:
1998 - AVIANCA

1999 - KELME

2000 - KELME:

Garaipen bat

-Limousin-eko itzuliko etapa

2001 - KELME:

2 garaipen

-Murtziako itzuliko erlojupekoa
-Murtziako itzuliko sailkapen nagusia
2002 - KELME:

7 garaipen

-ltaliako Giroko 2 etapa

-Espainiako ltzuliko 3 etapa
-Espainiako Itzuliko sailkapen nagusia
-Algarveko itzuliko etapa

2003 - FASSA BORTOLO:

2 garaipen

-Reggio Calabria itzulia

-ltaliako Giroko etapa

2004 - FASSA BORTOLO:

Garaipen bat

-Frantziako Tourreko etapa



Jose Antonio Otxoa

Jose Antonio Otxoa, larunbat eta igande honetako Perretxiku Asteburuko antolatzailee-
tako bat, Otzaurten jaio zen, baina 15 urterekin Zumarragara etorri zen bizitzera. Dena
den, koadrila beti Urretxun izan duenez eta Urretxura ezkondu zenez, urretxuartzat du

bere burua.

Jose Antoniori aitarengandik datorkio perretxikozaletasuna, baina Otzaurten jaio iza-
nak ere izango zuen eraginik. Duela 15 urte, berak eta Aldiri Kultur Elkarteko gainon-
tzeko zaleek Perretxiku Asteburua antolatzeari ekin zioten. Ordutik, herritarrei mikologia
mundua erakusteko lan handia egin dute. 1zan ere, “perretxiko bila joateko idea pittin bat

izan behar da. Joaten denak garbi izan behar du zer hartu nahi duen. Denetik hartu eta gero onak edo txarrak
diren galdetzea ez dago ondo eta, gainera, arriskutsua da”.

Otxoa, perretxikozaleaz gain, mendizalea eta ehiztaria bada. Hala, Otzaurten gertatzen ari dena ikusi-
ta kezkatuta ageri da. “Lehen pistarik ez zegoen, baina orain sekulako astakeriak egiten ari dira. Bi urteko
epean inguru hura parke naturala izendatu behar dutenez, etengabe pistak egiten ari dira. Lehen trena hartu
eta gero oinez joaten ginen perretxiko bila. Orain, berriz, kotxez joaten dira asko eta asko perretxikoak dauden

tokiraino”.

-Zer izan nahi zenuen umetan?

Txirrindularia. Bost urtetan afizionatu mailan ibili nintzen
Nicolas Mendijur, Manolo Carro eta Santi Zabaletarekin.
Aldapa gora ondo moldatzen nintzen.

-Aisialdian zer egitea atsegin duzu?

Mendian ibiltzea, ehizan egitea, perretxikoak biltzea...
-Bizitzeko toki bat?

Urretxu.

-Jateko gustuko perretxikoa?

Batzuek udaberriko ziza nahiago duten arren, nik on-
ddoa atsegin dut.

-Perretxikotara joateko gustuko tokia?

Otzaurte, hango bazter guztiak ondo ezagutzen baititut.
-Bakarrik ala lagunekin joatea nahiago?

Bai bakarrik eta bai lagunekin. Lagun askori erakutsi diz-
kiet perretxiko tokiak.

-Txirrindulari gustukoena garai batekoen artean?
Migel Mari Lasa.

-Eta oraingoen artean?

Iban Mayo asko gustatzen zait.

-Herriko txirrindularien artean gustukoena?

Amelio Mendijur oso ona izan zen.

-Gustuko mendia?

Oporretan Piriniotara joaten naiz urtero. Hemen, berriz,
Aitzgorri eta Aratzera askotan. Behin Benidorm-era joan
ginen oporretara eta ez nintzela gehiago joango agindu
nuen. Hango beroa ez dago niretzat egina.

-llehoriak ala beltzaranak?

Beltzaranak.

-Egindako azken oparia?

Perretxikoak askotan ematen ditut.

-Eta jasotakoa?

Emazteak oparitu zidan erlojua, gero ehizean galdu
nuena.

-Data bat?

Bizikletan nindoala Pagoetan kotxe batek atea ireki eta
istripu larria izan nuenekoa. Bi orno (bertebra) hautsi
nituen eta bizikleta utzi behar izan nuen.

-Neska eta mutil izen bana?

Ez dut bereziki gustuko dudan izenik.

-Zein egunkari irakurtzen duzu?

Gara.

-Gustuko telebista saioa?

Telebista gutxi ikusten dut, kirol saioak bakarrik.
-Bereziki gorroto duzuna?

“Gran Hermano” saioak sekulako nazka ematen dit.
-Liburu bat?

Aranzadik perretxiko munduari buruz ateratako bat.
-Filme bat?

Ez naiz filme zalea.

-Soinu bat?

Akordeoiarena, txirularena....

-Usain bat?

Ondo erretako arkumearena.

-Janari bat?

Txuleta.

-Ura ala...

Ardoa, txuletarekin ardoa.

2004ko uppia



Hilabete honetako aukera berezia:

Volkswagen Multivan 2.4D
1995. urtekoa

Opel Vectra 1.6 16V
1999. urtekoa

Telf. eta

Hyundai Matrix 1.6i Ford Transit 125 T350
2002. urtekoa 2003. urtekoa

Ftenault Space 2.2 DCI
2002. urtekoa

Mugitegi industrialdea, URRETXU

Ford Mondeo 1.8TD
2000. urtekoa

Seat Ibiza 14i
1999. urtekoa

fax: 943 72 59 22 - Mugikorra: 359 37 83 73

